
Betg realisabel
Il chantun na po betg surprender il ristg per ils emprests dal fond per il svilup regiunal
� (anr/ac) La pretensiun da limitar la
garanzia communala per la mesadad
vers emprests dal fond per il svilup re-
giunal cuntrafà a la lescha federala da-
vart la politica regiunala e nun è reali-
sabla. Uschia s’exprima la regenza gri-
schuna vers ina dumonda da la deputa-
da Claudia Troncana (pld, Engiadi-
na’Ota). Per la fin da l’onn 2017 existan
13 emprests da daners dal fond per la po­
litica regiunala da la confederaziun a fa­
vur da telefericas grischunas en la summa
13,4 milliuns francs. Ina summa dad
emprest cun garanzia communala. La de­
putada Claudia Troncana e cun ella ina
maioritad dal cussegl grond han incaricà

la regenza grischuna da limitar la garan­
zia communala per quels emprests sin la
mesadad a disfavur dal chantun Gri­
schun. Na va betg, scriva la regenza gri­
schuna en ina resposta sin ina ulteriura
dumonda en chaussa inoltrada da la la de­
putada Troncana, ina dumonda inoltrada
en il cussegl grond il favrer passà. La re­
genza fa attent ch’ils emprests derivian
cumplainamain da la confederaziun.
Bain saja il chantun medemamain invol­
và en la finanziaziun dals projects suste­
gnids dal fond per la politica regiunala,
dentant cun contribuziuns a fonds perdu.
Las vischnancas garanteschian per em­
prests da la confederaziun ed ina midada

sistematica cuntrafetschia a la lescha fede­
rala davart la politica regiunala e na ve­
gnia betg acceptada da la confederaziun,
scriva la regenza. Per almain pudair adem­
plir ina part da l’incumbensa Troncana da
l’october 2016 vul la regenza adattar las
directivas da promoziun  dal departament
d’economia e fatgs socials, scriva la regen­
za en la resposta a la dumonda Troncana
dal favrer 2018. Quella adattaziun duai
pussibilitar dad acceptar er ulteriuras se­
girtads sper la garanzia communala. La
ristga da perdita dals emprests tar las tele­
fericas valitescha la regenza per auta ed ina
midada da la garanzia limiteschia l’autez­
za dals emprests futurs.

